
יעקב משה אינדארסקי    
 א( איך בין ארויף אויף א לייטער צו נעמען עפעס, אינמיטן שפיר איך אז די 
לייטער הייבט זיך אן איבערדרייען, איך האב שנעל געבעטן דעם אייבערשטן ער זאל 
מיך אפהיטן פון זיך צוקלאפן דעם גוף און געשעדיגט ווערן אויף א שווערן אופן, איך בין 
למעשה אראפ געפאלן און זיך צוקלאפט, אבער עס איז ברוך השם געווען מיט גרויסע 
חסדים, איך האב נישט געדארפט אריין פארן אין שפיטאל, און עס היילט זיך אויס ברוך 

השם בעסער ווי געראכטן. שכח אייבערשטער! 

ב( איך האב אריין געזעצט מיט מיין קאר אין א הערש, די קאר איז געווארן געשעדיגט, 
דא האב איך מיך געטראפן מיט א פראבלעם, די אינשורענס פון די קאר איז אויף מיין 
קאמפאני נאמען און די קאר איז אויף מיין פריוואטע נאמען, וואס דאס קען מאכן אז די 
אינשורענס זאל נישט וועלן באצאלן די שאדן, איך האב אסאך געבעטן דעם אייבערשטן 
עס זאל יא ווערן באצאלט דורך די אינשורענס, שכח אייבערשטער נאך א שטיק צייט איז 
צוריק געקומען אז זיי גייען עס יא צאלן און נישט נאר דאס, נאר זיי געבן מיר א קאר ביז 

עס ווערט געפיקסט. שכח אייבערשטער!

אלע משפחות אין קרית ברסלב   

עס איז ארום געגאנגען קלאנגען אז דער ראש ישיבה גייט שוין נישט קומען פאר א 
שבת ביז יום טוב פסח, אבער מיר האבן זייער שטארק געוואלט אז דער ראש ישיבה זאל 
יא קומען צו אונז אין שטעטל אויף שבת, נו וואס טוט מען? מען טוט דאס וואס דער ראש 
ישיבה לערנט אונז אויס, מיר האבן אלע געבעטן דעם אייבערשטן אז דער ראש ישיבה 
זאל יא קומען אויף שבת אין שטעטל, שכח אייבערשטער אז פארגאנגענעם שבת איז דער 

ראש ישיבה געקומען צו אונז, און עס איז געווען עפעס אן אויסנאם שיינע שבת.

מתפללים פון די דענמאן שול   

מיר האבן אלע געבעטן דעם אייבערשטן אז דער ראש ישיבה זאל קומען דאווענען 
איין תפלה ביי אונז אין בית המדרש, שכח אייבערשטער אז דער ראש ישיבה איז טאקע 
צו  צוגעגאנגען  איז  ישיבה  ראש  דער  אונז,  מיט  דאווענען  צונאכטס  פרייטיג  געקומען 

קבלת שבת, עס איז געווען אן עונג שבת. 

         
גאר א שיינעם שבת מיט'ן ראש ישיבה שליט"א
פארגאנגענעם שבת וארא העעל"ט האט מען געהאט 

די זכיה צו האבן דעם ראש ישיבה שליט"א אין שטעטל.

שליט"א  ישיבה  ראש  דער  האט  צונאכטס  פרייטיג 
געדאווענט אין דענמאן בית המדרש, דער ראש ישיבה האט 

זיך אויסגעדרוקט "עס איז זייער א שיין בית המדרש".

נאך די סעודה איז פארגעקומען די שלום זכור פאר א 
קינד פון ישראל קרויס הי"ו, מען האט ארום גערעדט די 
גרויסקייט פון הפצה, דער בעל שמחה אליינס איז מקורב 
געווארן דורך א סידי וואס איינער האט אים געגעבן אין די 
ישיבה וואו ער האט געלערנט, רוב פון אנשי שלומינו זענען 
אזוי מקורב געווארן, דורך א קונטרס, א סידי אדער דורך א 
קארטל מיט די נאמבער פונעם קול ברסלב האטליין. דאס 
הייליג'ן  דעם  פארשפרייטן  צו  ארבעט  אונזער  זיין  דארף 

רבינ'ס עצות.

שליט"א  ישיבה  ראש  דער  האט  שחרית  פאר 
תשכד  ביז  תשיט  סימן  פון  הצדיק  פעולת  פארגעלערנט 
ווי רבי נתן האט מיטגעמאכט שוועריקייטן פון אלע זייטן 
אבער ער האט אלץ געקוקט אויף די חסדים וואס קומט 

ארויס פון דעם.

צו שחרית איז דער ראש ישיבה צוגעגאנגען צום עמוד, 
פון וואס אנשי שלומינו האבן זייער הנאה געהאט. 

סיפורי מעשיות האט דער ראש ישיבה פארגעלערנט 
מעשה ז'. אינמיטן פארציילן האט זיך דער הייליגער רבי 
אנגערופן: "עטץ מיינטס אז איך וועל ענק פארציילן וועט 
עטץ פארשטיין?!" א מענטש דארף וויסן איך פארשטיי 
נישט  וויל  וועגן פונעם אייבערשטן און איך  די  גארנישט 
פארשטיין, אז עס באדערט מיר עפעס וועל איך עס בעטן 

פונעם אייבערשטן.

פארגעלערנט  ישיבה  ראש  דער  האט  סעודות  שלש 
ליקוטי מוהר"ן חלק ב' סימן פ"ו, די אידישע קינדער אין 
מצרים האבן געטון שווערע עבודות און געפאסט תעניתים, 
זיי  אייבערשטן,  ביים  חשוב  איז  דאס  געמיינט  האבן  זיי 
האבן נישט געוויסט אז ביים אייבערשטן איז חשוב יעדע 

קלייניגקייט וואס מען טוט.  

מוצאי שבת איז פארגעקומען גאר א שיינע מלוה מלכה, 
דער ראש ישיבה האט ארום גערעדט פון די שיינקייט פון 
דעם פלאץ, "במשך שבת האב איך גערעדט צו יעדן קינד 
זיי רעדן יעדן טאג צום  זיי זאגן מיר אז  אין שטעטל און 

אייבערשטן, דאס איז נישט דא אין די גאנצע וועלט."

אינמיטן שיעור האט דער ראש ישיבה ארום גערעדט 
פון די תקנות פונעם שטעטל, די ערשטע תקנה אין שטעטל 
איז "מען מוז האבן שלום בית", אז מען האט אמונה אינעם 

אייבערשטן קען מען האבן שלום בית אין שטוב. 
   

סימן טוב ומזל טוב

פון טיפן הארצן טוען מיר וואונטשן א הערצליכן מזל טוב פאר אונזער 
געטריייער איבערגעגעבענער חבר  

החתן ארי לונגער נ"י
צו זיין שידוך למזל טוב

דער אייבערשטער זאל העלפן עס זאל זיין א קשר של קיימא און א 
בנין עדי עד, ער זאל אויפשטעלן א ערליכע אידישע ברסלב'ע שטוב.



בְּעֶזְרַת ה' יִתְבָּרַךְ - יוֹם ד' פָּרָשַׁת שְׁמוֹת, י"ח טֵבֵת, שְׁנַת תשע"ט 
לִפְרָט קָטָן

לְכָּבוֹד הַבָּחוּר ... נֵרוֹ יָאִיר, תַּלְמִיד יְשִׁיבַת תִּפְאֶרֶת הַתּוֹרָה.

אַ גְרוֹיסְן יְיַשֵׁר כּחַֹ פַאר אַלֶעס וָואס דוּ הֶעלְפְסְט מִיר; בִּפְרָט יֶעצְט 
וֶוען דוּ הָאסְט זִיךְ אוּנְטֶער גֶענוּמֶען מִיר צוּ הֶעלְפְן אִיךְ זָאל אַרוֹיס גֵיין 
פוּן מַיינֶע חוֹבוֹת וָואס אִיךְ הָאבּ פוּן אוּמַאן. גֶעלוֹיבְּט דֶעם אֵייבֶּערְשְׁטְן 
אַז אִיךְ הָאבּ שׁוֹין אָפְּגֶעצָאלְט אַ טֵייל חוֹבוֹת, אוּן אוֹיךְ הָאבּ אִיךְ גֶעשִׁיקְט 

הַיינְט קַיין אוּמַאן נָאךְ גֶעלְט צוּ עֶנְדִיגְן דֶעם בִּנְיָן.

וָואס  בָּחוּרִים  דִי  פַאר  גֶעמַאכְט  הָאסְט  דוּ  וָואס  שַׁבָּתִים  צְוֵויי  דִי 
הֶעלְפְן דִי יְשִׁיבָה אִיז זֵייעֶר שֵׁיין גֶעוֶוען, אוּן אִיךְ הָאבּ הַנָאָה צוּ הֶערְן 
אַז יֶעצְט מַאכְסְטוּ אַ שַׁבָּת פַאר יוּנְגֶעלַייט. וִויל אִיךְ דִיר בֶּעטְן דוּ זָאלְסְט 
אַכְטוּנְג גֶעבְּן אַז עֶס זָאל נִישְׁט אַרוֹיס קוּמֶען קַיין שְׁלֶעכְטְס דֶערְפוּן אוּן 
פַארְשְׁטֵיין  דַארְפְן  תַּלְמִידִים  דִי  בַּאלֵיידִיגְט.  וֶוערְן  נִישְׁט  זָאל  קֵיינֶער 
וָואס דוּ טוּסְט, אַז דָאס אִיז פָּשׁוּט צוּ קֶענֶען שַׁאפְן יֶעצְט נָאךְ גֶעלְט צוּ 

קֶענֶען עֶנְדִיגְן דֶעם בִּנְיָן.

אִיךְ הָאבּ זֵייעֶר לִיבּ מַיינֶע תַּלְמִידִים - יֶעדְן אֵיינֶעם פוּן זֵיי; אֵיינֶער 
וָואס לֶערְנְט מִיט תַּלְמִידִים וֶועט פַארְשְׁטֵיין אַבִּיסְל וָואס דָאס מֵיינְט 
'תַּלְמִידִים', אוֹיךְ נִישְׁט אִינְגַאנְצְן וַוייל נִישְׁט אַלֶע וָואס הָאבְּן תַּלְמִידִים 
שׁוּם  קַיין  אָן  נַאכְט  גַאנְצֶע  אַ  אוּן  טָאג  גַאנְצְן  אַ  תַּלְמִידִים  מִיט  זִיצְן 

זַייטִיגֶע חֶשְׁבּוֹנוֹת וְכוּ'.

גֶעלוֹיבְּט דֶעם אֵייבֶּערְשְׁטְן אַז יֶעצְט אִיז שׁוֹין אִיבֶּער צֶען יָאר וָואס 
אִיךְ זִיץ מִיט בָּחוּרִים פוּן אִינְדֶערְפְרִי בִּיז אוֹיפְדֶערְנַאכְט אוּן אִיךְ בַּאקוּם 
נִישְׁט קַיין גֶעהַאלְט פוּן דִי יְשִׁיבָה, אִיךְ דַארְף נִישְׁט קַיין גֶעלְט פוּן דִי 

יְשִׁיבָה אוּן עֶס אִיז סֵיי וִוי נִישְׁט דָא קַיין גֶעלְט פוּן וואוּ צוּ נֶעמֶען.

אִיךְ בִּין גֶעזִיצְן יָארְן מִיט דַיין בְּרוּדֶער ... נֵרוֹ יָאִיר אוּן מִיט דַיין 
שְׁוָואגֶער ... נֵרוֹ יָאִיר; זֵיי וֶועלְן דִיר דֶערְצֵיילְן וָואס עֶס מֵיינְט אַ ראֹשׁ 
יְשִׁיבָה. הַיינְט בִּין אִיךְ שׁוֹין צֶעשְׁנִיטְן אוֹיף עֶטְלִיכֶע פְּרַאקְצִיעֶס, הַגַם 
דִי גְרֶעסֶערֶע טֵייל אִיז פַאר דִי בָּחוּרִים, אֵיין טֵייל פַאר דִי חֵדֶר, אֵיין 
טֵייל פַאר דִי סְקוּל, אֵיין טֵייל פַאר קָאפְּלְס, שָׁלוֹם בַּיִת, כּוֹלֵל, וְכוּ' וְכוּ'; 
אָבֶּער דֶעמָאלְט זֶענֶען מִיר גֶעוֶוען פִיר אוּן צְוָואנְצִיג שָׁעָה אִינְאֵיינֶעם.

עֶס אִיז כְּדַאי דוּ זָאלְסְט שְׁמוּעֶסְן מִיט זֵיי אוּן הֶערְן אוּן אַרָאפְּשְׁרַייבְּן 
וָואס זֵיי דֶערְצֵיילְן וִוי אַזוֹי מֶען הָאט גֶעבּוֹיט דֶעם הֵיילִיגְן פְּלַאץ; דָאס 

הָאט מֶען גֶעבּוֹיט מִיט בְּלוּט נִישְׁט מִיט קַיין גֶעלְט.

מֵיינֶען  זָאלְן  תַּלְמִידִים  אַז  וְשָׁלוֹם  חַס  נִישְׁט  אִיךְ  וִויל  דֶערִיבֶּער 
אַז דָאס אִיז נָאר פַאר גֶעוִויסֶע יוּנְגֶעלַייט; זַיי מוֹדִיעַ וָואס דוּ וִוילְסְט 
אוֹיפְטוּן אוּן עֶרְרַייכְן מִיט דֶעם שַׁבָּת, אַז דוּ וִוילְסְט פָּשׁוּט הֶעלְפְן מִיר 
זָאלְן אַרוֹיס גֵיין פוּן חוֹבוֹת. וַוייל אַז דוּ מַאכְסְט זִיךְ אַ חֶשְׁבּוֹן וֶועסְטוּ 
זֶען אַז יֶעדֶער יוּנְגֶערְמַאן - כִּמְעַט יֶעדֶער, רוּבָּם כְּכּוּלָם זֶענֶען בַּעַלֵי 
אֵיינֶער  אֵיינֶער הֶעלְפְט דֶעם כּוֹלֵל,  בְּכּהֹ.  וְזֶה  בְּכּהֹ  זֶה  נֶפֶשׁ,  מְסִירוּת 
הֶעלְפְט דִי מוֹסָד מִיט דִי שְׁטָאטִישֶׁע פְּרָאגְרַאמֶען, אֵיינֶער נֶעמְט צוּזַאם 
דִי רֶענְט, אֵיינֶער קָאכְט אִין אוּמַאן, דָאס אַלֵיינְס אִיז שְׁוֶוערֶע טוֹיזְנְטֶער 

דָאלֶלער.

אִיךְ הָאבּ שׁוֹין גֶערֶעדְט מִיט דִיר אַמָאל אַז מֶען דַארְף מַאכְן אַ שַׁבָּת 
שַׁיָיךְ צוּ  נִישְׁט  אִיז  אַז עֶס  וָואס הֶעלְפְן, אִיז אוֹיסְגֶעקוּמֶען  פַאר אַלֶע 

מַאכְן אַ קְלֵיינֶע שַׁבָּת וַוייל יֶעדֶער טוּט עֶפֶּעס.

זַיין  זָאל  עֶס  אַז  גֶעבְּן  אַכְטוּנְג  זָאלְסְט  דִיר  אִיךְ  בֶּעט  דֶערִיבֶּער 
הָאבְּן  לִיבּ  אוּן  פַארְגִינֶען  זִיךְ  זָאל  מֶען  אַמוֹת;  ד'  אוּנְזֶערֶע  אִין  שָׁלוֹם 
מִיט  אַרְבֶּעטְן  צוּ  שְׁוֶוער  זֵייעֶר  אִיז  עֶס  אֶמֶת,  אַנְדֶערְן.  דֶעם  אֵיינֶער 
מֶענְטְשְׁן וַוייל יֶעדֶע אֵיינֶער הָאט זַיין דֵעָה אוּן זַיין מֵיינוּנְג, אָבֶּער דָא 
אִיז אַנְדֶערְשׁ, וַוייל אַלֶע וִוילְן מִיר נָאר אֵיין זַאךְ: אַרַיין בְּרֶענְגֶען דִי 
עֵצוֹת פוּן רֶבִּי'ן אִין יֶעדֶע אִידִישֶׁע הַארְץ אוּן אִין יֶעדֶע אִידִישֶׁע שְׁטוּבּ, 
עֶס זָאל זַיין: "וְיֵדַע כָּל פָּעוּל כִּי אַתָּה פְּעַלְתּוֹ", יֶעדֶער אִיד זָאל וִויסְן 
פוּן דִי זִיסֶע עֵצָה פוּן הִתְבּוֹדְדוּת, יֶעדֶער אִיד זָאל וִויסְן אַז עֶר הָאט 
נָאךְ אַ תַּקָנָה, מְמֵילָא קֶענֶען מִיר אַרְבֶּעטְן אִינְאֵיינֶעם אֲפִילוּ מִיר הָאבְּן 

אַנְדֶערֶע מֵיינוּנְגֶען וְכוּ'.

גָארְנִישְׁט  בִּין  אִיךְ  זִיווּג;  דַיין  טְרֶעפְן  וֶועסְטוּ  אַבִּיסְל  נָאךְ  וַוארְט 

בַּאזָארְגְט פַאר דַיין שִׁידוּךְ, עֶס אִיז בַּיי מִיר קְלָאר אָן קַיין סָפֵק אַז נָאךְ 
אַבִּיסְל וֶועט דִיר דֶער אֵייבֶּערְשְׁטֶער הֶעלְפְן.

...

בְּעֶזְרַת ה' יִתְבָּרַךְ - ג' פָּרָשַׁת שְׁמוֹת, י"ז טֵבֵת, שְׁנַת תשע"ט לִפְרָט 
קָטָן

לְכָּבוֹד ... נֵרוֹ יָאִיר.

זַיי מִיר מוֹחֵל אַז אִיךְ בִּין נִישְׁט אָנְגֶעקוּמֶען דִיר צוּ שְׁרַייבְּן הַיינְט 
אִינְדֶערְפְרִי אַ בְּרִיוו; אִיךְ בִּין זֵייעֶר פַארְנוּמֶען יֶעצְט מִיט אַסַאךְ זַאכְן. 
קוֹדֶם אִיז נֶעכְטְן נַאכְט פָארְגֶעקוּמֶען דָא אִין יְשִׁיבָה אַ חֲתוּנָה וָואס סֵיי 
דֶער חָתָן אִיז אַ תַּלְמִיד פוּן אוּנְזֶער יְשִׁיבָה "תִּפְאֶרֶת הַתּוֹרָה" אוּן סֵיי דִי 
כַּלָה אִיז אַ תַּלְמִידָה פוּן אוּנְזֶער סְקוּל "בֵּית פֵיגֶא". הַיינְט אִינְדֶערְפְרִי 
בִּין אִיךְ אוֹיךְ נִישְׁט דָא גֶעוֶוען, אִיךְ בִּין גֶעפָארְן קַיין בָּארָא פַּארְק צוּ דִי 
בְּרִיתִים פוּן הָאַבְרֵךְ ...'ס צְוִוילִינְג. יֶעצְט הָאבּ אִיךְ אַ צְוֵויי מִינוּט וֶועל 

אִיךְ דִיר שְׁרַייבְּן אַפָּאר שׁוּרוֹת.

אוֹיף  לִבְרָכָה  זִכְרוֹנוֹ  נָתָן  רֶבִּי  פַאר  גֶעזָאגְט  אַמָאל  הָאט  אִיד  אַ 
אֵיינֶעם פוּן אַנְשֵׁי שְׁלוֹמֵינוּ - אַן אָרִימַאן: - "נֶעבֶּעךְ אוֹיף אִים, עֶר אִיז 
אַזַא רַחֲמָנוּת, עֶר הָאט נִישְׁט גָארְנִישְׁט"... הָאט אִים רֶבִּי נָתָן גֶעזָאגְט: 
"עֶר אִיז אַ רַחֲמָנוּת? )מִיט אַ לָשׁוֹן וִוי אֵיינֶער פַארְוואוּנְדֶערְט זִיךְ( משֶׁה 
חִינְקֶע'ס אִיז אַ רַחֲמָנוּת!" )משֶׁה חִינְקֶע'ס אִיז קוֹדֶם גֶעוֶוען אַ תַּלְמִיד 
לוֹחֲמִים  גְרֶעסְטֶע  דִי  פוּן  גֶעוֶוען  עֶר  אִיז  שְׁפֶּעטֶער  אָבֶּער  רֶבִּי'ן,  פוּן 
קֶעגְן רֶבִּי נָתָן(. אֶמֶת, דֶער פוּן אנ"ש הָאט טַאקֶע נִישְׁט קַיין גֶעלְט אוּן 
דֶערִיבֶּער זֶעט עֶר אֶפְשָׁר אוֹיס וִוי אַ רַחֲמָנוּת, וִוידֶערְאוּם משֶׁה חִינְקֶע'ס 
זֶעט נִישְׁט אוֹיס וִוי קַיין רַחֲמָנוּת, וַוייל עֶר אִיז אַן עוֹשֶׁר, אָבֶּער אִין 
מְצִיאוּת אִיז עֶר אַ גְרוֹיסֶער רַחֲמָנוּת, וַוייל וֶוער וֵוייסְט וָואס וַוארְט אִים 

אָפּ וֶוען עֶר וֶועט אַרוֹיף קוּמֶען אוֹיבְן אִין הִימְל...

קוּקְסְט  דוּ  בְּרוּדֶער,  לִיבֶּער  טֵייעֶרֶער  דִיר  אִיךְ  זָאג  זֶעלְבֶּע  דָאס 
נִישְׁט  הָאבּ  אִיךְ  רַחֲמָנוּת,  אַזַא  דָאךְ  בִּין  'אִיךְ  טְרַאכְסְט:  אוּן  אָן  זִיךְ 
גָארְנִישְׁט'; דוּ בִּיסְט מְקַנֵא פְּלוֹנִי אַלְמוֹנִי וָואס זֶעט אוֹיס וִוי עֶס גֵייט 
וִויל אִיךְ דִיר זָאגְן לִיבֶּער בְּרוּדֶער: "דוּ בִּיסְט אַ רַחֲמָנוּת?  אִים גוּט, 
)מִיט אַ לָשׁוֹן וִוי מֶען פַארְוואוּנְדֶערְט זִיךְ( דוּ בִּיסְט נִישְׁט קַיין רַחֲמָנוּת, 
דוּ הָאסְט דֶעם אֵייבֶּערְשְׁטְן מִיט דִיר, דוּ לֶעבְּסְט מִיט אֶמוּנָה; אֲפִילוּ וֶוען 
דוּ פַאלְסְט אַרָאפּ גֶעבְּסְטוּ אַ גוּטְן קְרֶעכְץ צוּם אֵייבֶּערְשְׁטְן, אֲפִילוּ וֶוען 
דוּ וֶוערְסְט נִכְשָׁל וְכוּ' וֵויינְסְטוּ זִיךְ גוּט אוֹיס אוּן עֶס טוּט דִיר וֵויי; דוּ 

בִּיסְט נִישְׁט קַיין רַחֲמָנוּת!"

דֶערִיבֶּער זָאלְסְטוּ אוֹיפְהֶערְן צוּ קוּקְן אוֹיף אַ צְוֵוייטְן; דַאנְק דֶעם 
אֵייבֶּערְשְׁטְן אוֹיף אַלֶע חֲסָדִים וָואס עֶר טוּט מִיט דִיר.

אִיךְ וֶועל דִיר נָאךְ שְׁרַייבְּן מֶער בַּאֲרִיכוּת וַוייל יֶעצְט אִיז מַיין צַייט 
נִישְׁט אָן צוּ טוּן וָואס לִיגְט אַלְץ  זֵייעֶר בַּאגְרֶענִיצְט; אִיךְ קוּם פָּשׁוּט 

אוֹיף מִיר.

אַ  נָאךְ  עֶפְנְסְט  דוּ  אַז  דִיר  פוּן  הֶערְן  צוּ  נָאר  אִיז  חַיוֹת  גַאנְצֶע  מַיין 
מִשְׁנַיוֹת אוּן דִי בְּלֶעטֶערְסְט נָאךְ דִי הֵיילִיגֶע גְמָרָא; זֶה חֶלְקִי מִכָּל עֲמָלִי.

אַ גוּטֶע נַאכְט.

